
Rapport frå inspeksjon ved NORVA24 Vest AS i Sløvåg  
Kontrollnummer: 2023.286.I.SFVL 

Kontaktpersonar ved inspeksjonen 

Frå verksemda:  

Kenneth Birkeland  

Jostein Duesund  

Atle Børnes 

Frå Statsforvaltaren i Vestland:  

Toril Marie Mulen 

Kristin Espeset 

 

Resultat frå inspeksjonen  

Denne rapporten gjeld resultatet frå inspeksjon ved Norva24 Vest AS avd. Sløvåg (Norva24 AS) den 

31. oktober 2023. Rapporten er å sjå på som endeleg dersom vi ikkje får tilbakemelding om faktiske 

feil innan to veker etter at rapporten er motteken.  

 

Statsforvaltaren i Vestland avdekka 1 avvik og ga ingen merknader under inspeksjonen.  
 

Avvik:  

Verksemda lagrar ferdig kompost til ettermodning oppå deponi som er i drift 

 
Avvik og merknader er nærare omtalte frå side 4 og utover i rapporten. Oppfølginga etter 

inspeksjonen er nærare omtalt på side 3.  

 

Med helsing 

 

Kristin Espeset  

senioringeniør 

  

 

Toril M. Mulen 

seniorrådgjevar 

 

Dokumentet er elektronisk godkjent 

 

Kopi til: 

Gulen kommune 

Wergeland-Halsvik AS som driftar Stangeneset fyllplass som består av deponi A og B 

1. nformasjon om den kontrollerte verksemda  

Ansvarleg eining  

Namn: Norva24 Vest AS avd. Sløvåg  

Organisasjonsnr.: 974157004 Eigd av:  971057440 

Bransjenr. (NACE-kode): 37.000 Oppsamling og behandling av avløpsvann  

 

Kontrollert eining  

Namn:     Norva24 Vest – komposteringsanlegg Stongneset 

Sløvåg 

Anleggsnr.: 4635.0012.01 

Kommune: Gulen Fylke: Vestland   

Anleggsaktivitet: Biologisk behandling av org. avfall    

Løyve gitt:  20.02.2019 Sist endra: - 

  

2. Bakgrunn for inspeksjonen  

Inspeksjonen vart gjennomført for å kontrollere om gjeldande krav som er fastsette i eller med 

heimel i forureiningslova, vert overhaldne. Inspeksjonen er ein del av Statsforvaltaren sitt 

risikobaserte industritilsyn for i år.  

  

Tilsynet vart gjennomført med heimel i forureiningslova § 48 og produktkontrollova § 8.  

 

Inspeksjonstema  

• Vilkår i løyvet til drift av avfallsanlegg datert 20. februar 2019 

• Internkontroll med vekt på miljørisikovurdering, avvikshandtering og rutiner 

• Utsleppskontroll til luft, vatn og støy 

 

 

Rapporten gjeld avvik og merknader som vart avdekka under inspeksjonen. Han gir ingen fullstendig 

tilstandsvurdering av miljøarbeidet eller miljøstatusen til verksemda.  

 

Definisjonar  

Avvik: Manglande etterleving av krav fastsette i eller med heimel i lov.  

  

Merknad: Eit tilhøve som tilsynsetatane meiner det er naudsynt å peike på for å ivareta ytre miljø, 

men som ikkje er omfatta av definisjonen for avvik.  

  

Andre tilhøve: Saker som kom fram under inspeksjonen og som det kan vere nyttig for verksemda 

og sakshandsamarar å kjenne til. Informasjon om verksemda og kommentarar til tema som vart 

tekne opp under inspeksjonen, men som ikkje vart klassifiserte som avvik eller merknader, kan også 

inngå her.   

3.  Oppfølging etter inspeksjonen  

NORVA24 Vest AS pliktar å rette opp avvika som er omtalte i denne rapporten så snart som råd.   

  

For at Statsforvaltaren skal kunne avslutte saka, ber vi om at de innan 1. mars 2024 sender ei 

skriftleg utgreiing som viser korleis avvik er retta og kva tiltak som er gjennomførte eller planlagde.   

   

Gjennomføringa av tiltaka kan bli følgd opp ved ny kontroll.  

 

4. Vedtak om gebyr   

Vi viser til informasjon og varsel om gebyrplikt som vart gitt til verksemda den 9. oktober 2023. 

Verksemder skal betale gebyr for kontrollar utførte av Statsforvaltaren i samsvar med § 39-3 i 

forureiningsforskrifta. Gebyret skal dekke kostnader med førebuing, gjennomføring og oppfølging av 

kontrollen. Gebyrsatsar for kontroll av verksemder etter forureiningslova er fastsette i 

forureiningsforskrifta §§ 39-7 og 39-8.  

  

På bakgrunn av forventa ressursbruk må NORVA24 AS betale eit gebyr på kr 30 000,- for 

inspeksjonen, jf. Forureiningsforskrifta § 39-7. Dette svarer til gebyrsats 2 for tilsyn av inntil ein dag. 

Miljødirektoratet vil sende dykk ein faktura for innbetaling til statskassa. Statsforvaltaren viser elles 

til forureiningsforskrifta kapittel 39 om innkrevjing av gebyr til statskassa.  
 

Klagerett  

Vedtaket om gebyr kan klagast på til Miljødirektoratet innan tre veker, jf. §§ 28 og 29 i 

forvaltningslova. Ein eventuell klage bør vere skriftleg grunngjeven og adressert til Miljødirektoratet, 

men han skal sendast via Statsforvaltaren i Vestland. Statsforvaltaren vil vurdere endring av vedtaket 

eller sende saka vidare til Miljødirektoratet for endeleg vedtak. Gebyret som er fastsett ovanfor, må 

likevel betalast inn. Dersom Miljødirektoratet tek klagen til følgje, vil for mykje innbetalt beløp bli 

refundert.    

 
 

5. Innsyn   

Denne rapporten vil vere offentleg tilgjengeleg via postjournalen til Statsforvaltaren i Vestland (jf. 

offentleglova) og nettstaden Norske Utslipp www.norskeutslipp.no.  
  

http://www.norskeutslipp.no/

6. Avvik   

Vi fann følgjande avvik under inspeksjonen:  

Avvik 1: Verksemda lagrar ferdig kompost til ettermodning oppå deponi som er i drift 

 

Avvik frå: Avfallsforskrifta § 9-4   

  

Kommentarar til regelverket  

Det er ikkje tillete med aktivitetar på overflata av eit ope deponi som kan føre til tilførsel av 

forureining til deponiet.  
 

Observasjonar  

Under tilsynet kom det fram at verksemda lagrar ferdig kompost til ettermodning utandørs oppe 

på deler av deponi B som framleis er i drift.  

 

Sjå i tillegg kommentaren vår under punkt 8 «Andre forhold» og underoverskrifta vår: «Ettermodning 

av kompost utandørs oppe på deponi B».  

 

7. Merknader  

Vi gav ingen merknader under kontrollen.  

  

 

8. Andre forhold  

Endringar ved anlegget frå 2021 til idag 

Vi var på kontroll hos verksemda 1. september 2021. Det har skjedd endringar ved anlegget sidan 

den gong.  

 

• No er det ført opp hall slik at all lagring og handtering av kompostrankane foregår innandørs 

med lukka portar, medan ettermodning skjer utandørs (sjå avvik 1).  

• Tipping foregår innandørs i hall med lukka portar.  

• Det er ført opp hall slik at alt hageavfall som vert brukt som strø i komposteringsprosessen 

ligg lagra under tak verna for ver og vind.  

• Det er etablert tett kum som samlar opp alt avløpsvatn frå komposteringsprosessen. Dette 

vatnet vert ført tilbake til komposteringsprosessen.  

• Det er etablert målekum i tilknytning til slamutskiljaren.  

 

 

Det er utarbeidd luktspreiingsmodell  

Verksemda har fått utarbeidd ein luktspreiingsmodell datert 2. februar 2023 utført av Purenviro. 

Denne er basert på emisjonsfaktorar og ikkje på målingar. Konklusjonen i luktspreiingsmodellen 

viser at spreiing av lukt er i samsvar med krava i utsleppsløyvet. Vidare står det i 

luktspreiingsmodellen at «ved vending av kompost vil det ved visse værtypar vere lukt ved boligar, 

men dette oppstår ikkje med ein frekvens som overskrider krava i løyvet».  

Ettermodning av kompost utandørs oppe på deponi B 

Wergeland-Halsvik AS driv Stangneset fyllplass som består av to deponi, deponi A og deponi B. 

Deponi A har vore i drift frå 1994 og fram til sommaren 2016, og har vore nytta til å deponere oske 

frå forbrenning av mellom anna borekaks frå Nordsjøen. Sidan 2004 har Miljøkompost AS drive med 

kompostering av slam på toppen av deponi A.  

 

Den 27. juni 2023 fekk Wergeland-Halsvik AS endra løyve etter forureiningslova til avslutning og 

etterdrift av deponi A. Overvakingskrav for deponi B er teke inn i løyvet.  

 

I oversendingsbrevet frå Miljødirektoratet står det at Wergeland-Halsvik AS skal måle utsleppet av 

TOC (totalt organisk karbon) frå begge deponia. I eigenkontrollrapporten frå Wergeland-Halsvik AS 

kjem det fram at konsentrasjonsverdien for TOC aukar for kvart år. Miljødirektoratet anser nivået 

som svært høgt. Miljødirektoratet forutset at bedrifta går igjennom drifta og undersøker om det er 

kjelder til dei høge konsentrasjonane. Dei skriv vidare at det kan skuldast at det er deponert avfall 

med høgt TOC-innhald eller at det er aktivitetar på overflata som gir avrenning frå organisk 

materiale. Vidare skriv Miljødirektoratet at det ikkje er tillete med aktivitetar på overflata av eit ope 

deponi som kan føre til tilførsel av forureining til deponiet. Dersom dette er tilfellet må bedrifta 

sørge for at dette opphører.  

 

Jamfør løyvet til Wergeland-Halsvik AS datert 27. juni 2023 punkt 10.2.1 vil deponi B berre sjåast som 

avslutta når Miljødirektoratet har gjennomført ein sluttinspeksjon på staden.  

 

Jamfør avfallsforskrifta § 9-4 er det forbod mot deponering av visse avfallstypar. Det er ikkje tillate å 

deponere biologisk nedbrytbart avfall (med visse unntak).  

 

Å mellomlagre kompostmassar på toppen av deponiet når deponi B ikkje er avslutta er brot på 

intensjonane med både løyvet til Wergeland-Halsvik AS og avfallsforskrifta § 9-4.  

 

IED-regelverket og utslepp av næringssalt 

Grensa for om eit avfallsanlegg er eit IED-anlegg eller ikkje går ved kapasitet på 75 tonn/dag aerob 

behandling av organisk avfall, då er det BAT-AEL for biologisk avfall som gjelder. Når det gjeld direkte 

utslepp til vatn er det tabell 6.1 som ein skal forhalde seg til. Det er «flytande biologisk nedbrytbart 

avfall» som vert handtert ved slamkomposteringsanlegget til Norva24 AS i Sløvåg, og ikkje 

«vannbasert flytande avfall».  

Val av reinseteknologi  

Slamutskiljar, som NORVA24 Vest AS brukar i dag, er ikkje ein reinseteknologi som kan reinse 

nitrogen løyst i vassfasen, og heller ikkje mange andre parametrar. Den teknologien NORVA24 AS 

brukar i dag for reinsing før utslepp til sjø er ikkje framtidsretta for eit anlegg av den dimensjonen 

som anlegget har per i dag.  

Avfallsfraksjonar  

Verksemda opplyste under tilsynet 31. oktober 2023 at dei per no kun tek imot kloakkslam og 

hageavfall. Dei tek ikkje imot feitt. Under kontrollen kom det fram at avfall ikkje kan leverast utan at 

det er operatør til stades ved bedrifta.   

Vedlikehold av luktreinsetrinn 

Verksemda har scrubber, barkfilter og filter med lecakuler som del av si luktreinsing. I fjor vart 

barkfilteret skifta. Dei har ikkje skifta lecakulene enno. Dei har driftsavtale med Yara som er på 

anlegget to gongar kvart år og har vedlikehald av luktreinsetrinna.  

Søknad om dobling av kapasiteten ved anlegget 

I 2021 søkte Norva24 AS om dobling av kapasiteten ved slamkomposteringsanlegget frå 15 000 tonn 

til 25 000 tonn organisk og uorganisk avfall, og auka mengde av innblandingsmassar frå 10 000 tonn 

til 20 000 tonn. Høyringsfristen var 31. august 2021. Statsforvaltaren var på tilsyn hos bedrifta 1. 

september 2021. Vi stilte sakshandsaminga av søknad om auke i kapasiteten ved anlegget i bero til 

avvika etter tilsynet var lukka. I brev datert 19. desember 2022 skreiv vi at «vi tek tilbakemeldingane 

frå verksemda til orientering og vil med dette avslutte vidare oppfølging av tilsynet som vart 

gjennomført 1. september 2021».  

Val av reinseteknologi 

Under tilsynet 31. oktober 2023 snakka vi om at reinseteknologien til reinsing som vert brukt ved 

komposteringsanlegget per i dag ikkje er framtidsretta. Per i dag er det ein slamutskiljar som vert 

brukt.  

Produktutvikling for å få nyttig bruk av slamkomposten utan å bidra til forureining  

Under tilsynet 31. oktober 2023 snakka vi og om at det på generelt plan er høgt fosfornivå i 

jordbruksjord i Vestland. Nokre stader leier dette til eutrofiering, og påfølgande for høge verdiar 

blågrønalgar i vatn. Vi oppmodar slamkomposteringsanlegget til å vurdere produktutvikling for å få 

omsetning og nyttig bruk av ferdig kompost som samstundes ikkje bidreg til for høge verdiar av 

fosfor i vassdraga våre.  

9. Dokumentunderlag  

Lovgrunnlaget for inspeksjonen var:  

 

• Lov om vern mot forurensninger og om avfall (forureiningslova) 

• Forskrift om begrensning av forurensning (forureiningsforskrifta) 

• Forskrift om gjenvinning og behandling av avfall (avfallsforskrifta) 

• Forskrift om systematisk helse-, miljø- og sikkerheitsarbeid i virksomheter 

(internkontrollforskrifta) 

• Løyve til verksemd etter forureiningslova frå Statsforvaltaren 

• Pålegg/vedtak i korrespondanse mellom verksemda og Statsforvaltaren 

  

 


